
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
R8 外哥讯蜜
—র্তার কবরের উপর একটি স্মৃতিমন্দির খাড়া করা। এখানে চাকরি করতে এসে নাকি অনেক এঞ্জিনিয়ার আর বাড়ী ফেরেনি-কবরের ভিতর চলে গেছে।
আমি কতক হেঁটে, কতক ঘোড়ায়, বহু কষ্টে কর্মস্থলে উপস্থিত হয়ে দেখি, চারপাশে শুধু ঘোর জঙ্গল, আর মধ্যে মধ্যে ছোট ছোট নেড়া পাহাড়। আর যেখানে একটু সমান জমি আছে, সেখানেই দু’চার ঘর লোকের বসতি। আর এই সব স্থানীয় লোকেরাই জঙ্গল কাটে, মাটি খোঁড়ে, রাস্তায় কঁকার ফেলে, আর দুর্যমুস দিয়ে পিটিয়ে তা দুরন্ত করে।
একটি দু'শ ফুট উচু পাহাড়ের উপর ছিল একটি P. W. D, বাংলো । সে বাংলোটির তিনকাল গেছে আর এককাল আছে। শুনলুম। সেখানেই আমাকে থাকতে হবে। সঙ্গে থাকবে আমার আদিদ্রাবিড় চাকরিবােকর আর দুজন স্থানীয় চৌকীদার। আমার বাসস্থান দেখে মন দমে গেল। কোথায় Perth আর কোথায় এই ভূতপ্রেতের শ্মশান !
সে যাই হোক, ঘরে সব জিনিসপত্র গুছিয়ে নিয়ে রাত্তিরে ডিনারের পর শুতে যাচ্ছি, এমন সময় একজন চৌকীদার এসে বললে যে, “শোবার আগে নাবার ঘরের দুয়োরটা ভাল করে বন্ধ করবেন, ওঘরে একটি বাতি রাখবেন! এখানে কত কিছুর ভয় আছে। আর রাত্তিরে কেউ যদি আপনার ঘরে ঢোকে তা আমাদের ডাকবেন। আমরা এই বারান্দাতেই শুয়ে থাকব।” শোবার ঘরে ঢোকবার আগে এমনিতেই আমার গা ছমছম করছিল, তার উপর চৌকীদারের কথা শুনে গা আরও ভারি হয়ে উঠল। পা যেন আর চলে না ! শেষটায় ঘরে ঢুকে দুয়াের বন্ধ করলুম, তারপর বিছানার পাশে টেবিলের উপর একটি ছোট্ট ল্যাম্প ও রিভলভার রেখে শুয়ে পড়লুম।
রাত দুটাে পৰ্যন্ত ঘুম হল না, নানারকম ভাবনা-চিন্তায়-যে ভাবনা-চিন্তার কোনরূপ মাথা-মুণ্ডু নেই। তারপর যেই একটু ঘুমিয়ে পড়েছি, আমনই একটা খট্খটু আওয়াজ শুনে জেগে উঠলুম। প্রথমে

		 এই পাতা শেষ সম্পাদিত হয়েছে ০৪:২১টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

